
Ed. 889. Frumvarp tillaga [364. mál]
um breytingu á lögum nr. 45/1971, sbr. breytingarlög nr. 68/1973 og nr. 60/1978, um
Stofnlánadeild landbúnaðarins.

(Eftir 2. umr. í Ed., 16. apríl.)

1. gr.
t 5. gr. laganna bætist nýr tölul. í stað 2. tölul., sem felldur var niður með 2. gr. laga nr.

60/1978, svohljóðandi:
Til að breyta í föst lán lausaskuldum bænda vegna fjárfestingar í búrekstri á jörðum

þeirra, svo og lausaskuldum vegna jarðakaupa, véla-, bústofns- og fóðurkaupa, eins og
nánar greinir í 12. gr. þessara laga.

2. gr.
Í stað 12. gr. laganna, sem felld var niður með 5. gr. laga nr. 60/1978, komi ný 12. gr. og

orðast svo:
Stofnlánadeild landbúnaðarins er heimilt að yfirtaka allar eignir og skuldir og öll

réttindi og skyldur veðdeildar Búnaðarbanka íslands vegna breytingar á lausaskuldum
bænda í föst lán árin 1962 til 1985. Stofnlánadeildin skal þó ekki yfirtaka hærri skuldir frá
veðdeild Búnaðarbanka Íslands en sem svarar verðmæti og greiðslukjörum (vextir,
verðtrygging, gjaldmiðlar) þeirra bankavaxtabréfa sem Stofnlánadeildin eignast.

Stofnlánadeild landbúnaðarins er heimilt að gefa út bankavaxtabréf sem skulu notuð til
að skuldbreyta eldri lánum veðdeildar Búnaðarbankans vegna lausaskulda bænda sem veitt
voru skv. lögum nr. 15/1962, 31/1969, 33/1979 og 12/1984 og enn fremur til að veita ný slík
lán framvegis ef til kemur.

Ákvæði laga nr. 34/1979, um veðdeild Búnaðarbanka Íslands, skulu gilda eftir því sem
við getur átt um útgáfu bankavaxtabréfa Stofnlánadeildar landbúnaðarins skv. þessari 'grein
auk ákvæða laga nr. 15/1962, 31/1969, 33/1979 og 12/1984, um breytingu á lausaskuldum
bænda í föst lán, að því breyttu að Stofnlánadeildin komi þar í stað veðdeildar Búnaðar-
bankans.

Ákvæði laga nr. 45/1971, um Stofnlánadeild landbúnaðarins, gilda um allar lánveitingar
og lánskjör á lánum vegna lausaskulda bænda.

3. gr.
Lög þessi öðlast þegar gildi.


